
6. IKASGAIARI BURUZKO GALDERAK. EGINTZEN BETEARAZTEA




1. Zer suposatzen du Administrazioaren nahitaezko exekuzioak?  Nahitaezko exekuziorako neurriak zuzenean ezarri al daitezke? Administrazioak aukeratu al dezake zein neurri ezarri? Administrazio-egintza nahitaez betearazteko zein bide aurreikusten ditu ordenamendu juridikoak?  555 eta apunteak



Administrazioak nahitaezko exekuziorako neurriak ezartzeko aukera dauka, arau orokorraren arabera. Bestalde, exekuzioa bertan behera geratzen da, legearen arabera exekuzioa eten behar denean edo salbuespeneko egoeretan, Konstituzioaren edo legearen aginduz Justizia Auzitegiaren parte-hartzea galdatzen dutenean (LPAC 95 art. arabera). Hala ere edozein organok ezin du nahitaezko exekuziorik egin, honakoa legeak zehazki aipatzen dituen organoek soili izango dute eskumen hau. 

Nahitaezko exekuzioan, administrazio-egintzak dakarren betebeharra, ezarritako epean ez badu obligatua betetzen partikularrak, administrazioak berak gauzatuko duela suposatzen da; hau da, erabaki batean administrazioari beharrezko neurriak hartzeko ahalmena egikaritzen zaio. Legeak onartzen dituen erabakietan bakarrik hartu daitezke neurriak, beti ere kontutan hartuz soilik exekutatu daitezkeela zehazki xede hau duten erabakiak. Nahitaezko exekuzioa, egintzaren marra zuzenaren jarraitasunean egon behar dela esaten da. Exekuzio egintzan eginiko gehiegizko jardunaldiak egitatezko bidetzat kontsideratzen da. 

Hala ere, Nahitaezko exekuzioa ez da hiru kasutan aplikatua izango:

a) Egintza administratiboak ez badu betebeharrik ezartzen (deialdi bat, ziurtagiri bat …). 
b) Egintza inposatzen duen betebeharretan: nahitaez norberak egin beharreko egin beharrak, beste inork ezin ditu egin.  
c) Egintzak jasotzen duen betebeharren hartzailea beste administrazio bat denean, honi ezin zaio exijentziarik egin. 
Bestalde, nahitaezko exekuzioa egikaritzeko aurretik interesatuari abisatu beharra zaio (LPAC 95.art. arabera); honela interesatuak sor dakizkioken kalteengatik helegitea tarteratzeko aukera dauka, borondatezko betetzearen bitartez. Hala ere, interesatua ez da aurretik abisatua izango, egintza arrisku handikoa baldin bada interes publikorako; administrazioak honako eskumena izango du legeak arautzen duelako. 

Administrazioak egintzak burutzeko orduan, zuzenbideak uzten dizkion aukeren artean aukeratu beharra dauka, beti ere, askatasun indibiduala gutxien urratzen duen aukera hartuz (LPAC 96.2 art.). Aukeraketa orduan ere proportzionaltasuna kontutan hartu beharra dago, egintza burutzeko orduan inolaz ere gehiegizkoa izan ez dadin (LPAC 96.1 art.). Nahitaezko betearazpena egiteko orduan honakoa bideak aurre ikusten ditu LPAC 96 artikuluan, bertan zuzenbideak lau aukera ematen ditu:  

a) Ondarearekiko premiamendua, egintzak ezartzen duen obligazioa diru zorretan gauzatzen denean (isunak, zergak, tasak …) erabiltzen da. Hau gauzatzeko prozedura jakin bat gauzatu beharra dago: interesduna ohartarazi; obligazioa betetzeko daukan epeaz jakinarazi ez badu epea betetzen, premiamendu-probidentzia jasoko du, behin prozedura hau hasita zaila da gelditzea. Ez bada ordainketarik egiten, zordunari ondasunak enbargatzen zaizkio, aurretik enbargo-eginbidea emanez. 

b) Ordezko Betearazpena edo Betearazte subsidiarioa, Materialaren gaineko isuna ezartzean datza. Materiala den gauza baten aurka egiten da, hau aurrera eramateko kontratatu daiteke bertze pertsona bat. Egintza materiala da edozeinek bete dezake hau,  subsidiaritatean, nahita nahiez berak bete behar badu ezin du hirugarren batek egin. Gastuak ordea, egintza bete ez duenak betetzen du, ez badu ordaintzen, premiamenduzko prozedura aplikatuko zaio, diruz enbargatuko zaio edo ondasunetan. Ez badauka dirurik edo ondasunik, hau da,  kaudimen falta baldin badauka, insolbetente deklaratuko da zorduna. Noizbait,  dirurik edo ondasunik balituzkete hau kenduko zaio zigorra bete dezan. Administrazioak, hala ere, zorra betetzeko Kautelazko ordainketa egin dezake, hau da administrazioak aldez aurretik eska diezaioke partikularrari obra betetzeko dirua.
 
c) Hertsatzeko isuna, egintza bete behar duenaren jarrerari aurre egiteko isunak dira. Isunak diren arren ez dute izaera zigortzailerik, hauen xedea zigortzaileari agindutakoa betetzea da. Hala ere, bete beharra betetzeko behar besteko tartea eman beharra zaio zigortuari, eta behar adina aldiz errepikatuko da isuna. Honez gain, egintzaren hartzaileari, obligazio berri bat ezartzen ahal zaio, baina honako honek, lege baten babesa beharrezkoa izango du. 

b) Pertsonak indarrez behartzea, honakoa neurri gogorrena da, izan ere batzuetan pertsonen askatasuna murritzen baita neurri honekin. Baina honakoa soilik besteak nahiko ez direnean erabiltzen da. Hala ere, neurri hau hartzeko legean aurreikusita egon beharra dauka, hau da legeak baimendu egin beharra dauka, hala ere beti ere muga batzuk errespetatu behar dira, hau da pertsonen duintasuna eta oinarrizko eskubideak ezin dira urratu. Honakoa askotan gertatzen da desahuzio administrazioan, pertsonak leku batetik indarrez kaleratzen direnean. 
Administrazioak egintzak exekutatzen dituenean, edota edozein egintza material beharrezkoa den organoaren bitartez eta onartutako prozeduraren bitartez egiten bada, epaileek ezin dute honen aurrean inolako interdikturik tramitatu (LPAC 101 art. eta LPAP 43.1). Interdiktuak, ondare materialak eta eskubideak, administrazioaren aurrean defendatzeko erabiltzen dira. Interdiktuak Zuzenbide Administratiboarekin lotuak daude, baina honakoa soilik aurrera eraman daiteke, administrazioak egitatezko bidean jarduten badu. 



2. Zein kasutan erabiltzen da ondasunen gaineko premiamenduzko prozedura? Nola hasten da prozedura? Eta zein izapide bete behar dira prozedura honetan? 556 eta apunteak

Betearazi beharreko egintza dirua ordaintzea bada (zergak, isunak, eta abar), premiamendua erabil daiteke. Hori da, inolako zalantzarik gabe, egintzak  nahitaez betearazteko bide orokorrena eta aplikazio ohikoena duena. Diru  Bilketari buruzko Erregelamendu Orokorrak ezarritako prozedurari jarraitu behar zaio premiamenduari ekin dakion (ondasunak bahitzea eta, hala badagokio, horiek enkantean jartzea dakar prozedura horrek).
Ondasunen gaineko premiamenduzko prozedura, diru zor kopuru bat likidatzeko erabiltzen den administrazioaren egintza da (LPAC 97 art.). Honako prozedura hau berezia da, zergen legez erregulatzen baita (LGT 163 art.). 

Honako Prozedura hasten da partikularra ohartarazten denean, ohartarazpenean partikularrari jakinarazten zaion daukan zorraren kopurua. Hau bete ezean, premiamenduzko-probidentzia jasoko du, hau nahikoa izango da premiamenduzko bideari hasiera emateko, edozein epai judizialaren indar bera dauka honek (LGT 167.2). Premiamenduzko prozedura behin hastean, hau ez da gelditzen zorra kitatu arte. 

Partikularrak jakinarazpena jakiten duenean, honen aurka errekurtsoa tartera dezake, baina soilik ezarritako diru kopurua motibazio izanik: zorraren kentzea eskatuz, agindua atzera botatzea edo deuseztatzea eskatuz, oharpen falta dela eta deuseztagarria dela erakutsiz, prozedura akatsa dagoela alegatuz …  (LGT 167.3 art.). 

Oharpena jakinarazi ondoren, zorra kitatzen ez bada, administrazioak zordunaren ondasunak enbargatuko ditu enbargo-eginbidearen bitartez, partikularrak dauka zor guztia estali arte. Enbargatu baino lehen, aurretik, jakinarazpena bidaliko zaio zer ondasun enbargatu nahi zaion galdetuz, ez badu erantzuten lehenengo kontu korrontetik kenduko zaio dirua, hau nahikoa ez bada, gerora bere izenean dauden gauzak kenduko zaizkio eta azkenik, ondasun higiezinekin estaliko du daukan administrazioarekin daukan zorra. Zorra estaltzeaz gain, zordunari interesak, errekarguak eta kostak ordainarazten zaizkio (LGT 169 art.). Enbargatutako ondasun eta eskubideak, administrazioak besterentzen ditu prozedura legalarengatik (enkantean ateratzen ditu, enkante-lehiaketara ateratzen ditu edota bereganatu egiten ditu), hauez gain, ogasun publikoari ere emango diezazkioke ondasunak, soilik honakoa administrazioari interesatzen bazaio. 




3.  Zein egintza motetan aplikatzen da exekuzio subsidiarioa? Zertan datza? Adibideak jarri. Exekuzio subsidiarioak sortzen dituen kalteak nork ordaindu behar ditu eta nola gauzatzen da obligazio hori? 556 eta apunteak

Egintzak interesdunari zerbait egin dezala galdatzen dionean, eta interesdunak hori betetzen ez badu, egintza betearaztea ordezko betearaztearen bitartez gauza daiteke. Baliabide hori erabil dadin, egin beharrekoa interesdunaz gain beste norbaitek egiteko modukoa izan beharko da (adibidez, obra bat egin, eraikin bat birrindu, eta abar).

Kasu horietan, Administrazioak (edota Administrazioak izendatutako beste
norbaitek) egintzak galdatzen duen hori egingo du, baina, beti ere, eginbeharra zeukan interesdunaren kontura (98. art.). Eginbeharra duenak ordaindu beharko ditu betearazteak sortzen dituen gastu guztiak; eta hori ere diru-zor bihurtuko balitz, premiamenduaren bidetik betearaziko litzateke.




4. Zein da hertsapen-isuna eta zigorren arteko ezberdintasun nagusiena? Zein egintza motetan erabiltzen da hertsapen-isuna?  556-557 eta apunteak

Hertsatzeko isunak egintza bete behar duen norbanakoa beharrarazi nahi duen egintza bere kabuz bete dezan. Norbanakoari isunak aldian-aldian bidaliko zaizkio ezarritako betebeharra bere kabuz gauza dezan. Hertsatzeko isuna ez da arau-hauste baten ondorioz ezarritako zehapena, baizik eta egintzak betearazteko baliabidea. 

Hertsatzeko isunaren helburua ez da zigortzea, baizik eta administrazio-egintza batean agindu dena betetzea; eginbeharra dutenen erresistentzia gainditu nahi dute, nolabait. Hertsatzeko isuna erabil dadin lege batek hura baimendu behar du, baita hertsatzeko isunen zenbatekoa ezarri ere. Hertsatzeko isunen zenbatekoa borondatez ordaintzen ez bada, hertsatzeko isunak bat egiten du ondarearekiko premiamenduarekin ere. Hori horrela izanik, badirudi hertsatzeko isunak urratu egiten duela betearaztea egintzaren edukira mugatzearen printzipioa. Horregatik, hain zuzen ere, lege-estaldura eskatzen da. Prozedura Legeak honako hiru kasu hauetan baimentzen du hertsatzeko isuna (99. art.):

- Nahitaez norberak egin beharreko egintzetan, eginbeharra daukan pertsona
zuzenean behartzea egoki ez denean.
- Behartzea bidezko izanda ere, Administrazioak komenigarritzat jotzen ez
duenean.
- Eginbeharra daukanak beste bati eman diezaiokeenean egintzak betetzeko
mandatua.



5. Zein kasutan erabil daiteke pertsonen gaineko indarra? Adibideren bat jarri 557 eta apunteak

Baliabide hau erabiltzeko egintzaren objektuak zerbait jasateko edo ez egiteko beharra izatea (100 art.);  Edozelan, baliabide hori soilik erabil daiteke legeek ezarritako kasuetan, beti ere Konstituzioak bermatzen dituen oinarrizko eskubideak behar bezala zainduz eta baita pertsonen duintasuna ere. Pertsonen gaineko derrigorrezkotasun horren berariazko barietate bat da administrazio-bidez botatzea. Botatzearen bitartez, agintaritzaren agenteek “maizter botatzea” egiten dute, hau da, kaleratzea edo utzaraztea, jabari publikoko ondasunak behar ez bezala betetzen dituzten pertsonekin.

Beste adibide bat 1/1992 Hiritarren Segurtasunari buruzko Lege Organikoak azaltzen duenez, eskudun diren autoritateei baimenduko zaie, segurtasun gorputzez baliaturik, manifestazio, eremu publikoetako bilera eta ordena publikoa zailtzen dituzten ekitaldiak geldiarazteko. 
Dena dela, legeak baimendutako honelako jarrerak beti pertsonen duintasuna errespetatu beharko dute, baita Konstituzioan aitortutako eskubideak ere.


6. Zein kasutan beharko du Administrazioak baimen judiziala administrazio-egintzak betearazteko? 557-559

Orokorrean, Administrazioak baimen judiziala beharko du oinarrizko eskubideak ukitzen dituen edozein erabaki burutu ahal izateko.
Dena dela, zehazki administrazio-egintzak betearazteko, Administrazioak kasu hauetan beharko du baimen judiziala:
· Bizilekuan sartzeko titularraren baimena beharrezkoa den eraikin edo leku batean, ez badago titularraren baimen hori. 
· Sarbide publikorik gabeko lokal itxietan sartu ahal izateko.
· Pertsona juridikoen egoitza sozialetan erreserbaturik dauden dokumentuen gordeleku diren heinean.
· Funtzionarioen inspekzioa burutu ahal izateko beharrezkoa den lokal, instalazio, terreno edo garraiobide aztertu edo prezintatu ahal izateko.
· Komunikazioak  interzeptatzeko, haien egoitzetan sartu behar denean
· Gizarte zerbitzuak eskaintzen dituztenei internet, etab. bezalako zerbitzuetako erabiltzaileak identifikatu ahal izateko datuak eskatu ahal izateko. Baita ere honelako zerbitzuen amaiera eskatu ahal izateko.
Honela dio Administrazioarekiko Auzi jurisdikzio Legearen 8. 6 art. Los juzgados de la Jurisdicción contencioso-administrativa “Conocerán también los Juzgados de lo Contencioso-Administrativo de las autorizaciones para la entrada en domicilios y restantes lugares cuyo acceso requiera el consentimiento de su titular, siempre que ello proceda para la ejecución forzosa de actos de la Administración pública. 
Asimismo, corresponderá a los Juzgados de lo Contencioso-Administrativo la autorización o ratificación judicial de las medidas que las autoridades sanitarias consideren urgentes y necesarias para la salud pública e impliquen privación o restricción de la libertad o de otro derecho fundamental. 
Además, los Juzgados de lo Contencioso-Administrativo conocerán de las autorizaciones para la entrada e inspección de domicilios, locales, terrenos y medios de transporte que haya sido acordada por la Comisión Nacional de la Competencia, cuando, requiriendo dicho acceso e inspección el consentimiento de su titular, éste se oponga a ello o exista riesgo de tal oposición”


7. Zer da “egitate-bidea”? Zein neurri eskaintzen digu ordenamendu juridikoak egitate-bidearen aurrean? 559-560

Aipatu ditugun mugak eta baldintzak errespetatu gabe Administrazioak hertsatzeko bitartekoak baliatzen baditu, legez kanpoko behartzearen aurrean egongo gara edo, beste era batera esanda, egitatezko bidean. Egitatezko bidea
Administrazioaren jardun material irregularren kasuetarako erabiltzen da.
Administrazioak titulurik gabe jarduten duenean zein betearazterakoan gehiegikeria gauzatzen duenean, egitatezko bidean diharduela ulertzen da. 
Egitatezko bidean sartzerakoan, Administrazioari pribilegioak kentzen zaizkio. Halako kasuetan, norbanakoek bi baliabide erabil ditzakete egitatezko bideari aurre egiteko:
Alde batetik, interdiktuen bidea dago, ondasunak edukitzeari lotutako administrazio-egintza bada (APL 101 contra sensu). Bigarren bidea egitatezko bidearen aurkako auzi-errekurtsoa jartzea litzateke. Egitatezko bidearen kasuan, interesdunak errekerimendua egin ahalko dio administrazio-jarduleari, etetea eskatuz. Eskaera hori egingo ez balitz edo errekerimendua aurkezten denetik hurrengo hamar eguneko epearen barruan heltzen ez bazaio, Administrazioarekiko auzi-errekurtsoa etor daiteke zuzenean (LJCA 30. artikulua).

